Հ Ի Մ Ն Ա Վ Ո Ր Ո Ւ Մ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2026 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025  ԹՎԱԿԱՆԻ ԴԵԿՏԵՄԲԵՐԻ 25-Ի N 1910-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔԱՅԻՆ ԿԱՌԱՎԱՐՄԱՆ ԵՎ ԵՆԹԱԿԱՌՈՒՑՎԱԾՔՆԵՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ

1. Անհրաժեշտությունը և նպատակը
«Հայաստանի Հանրապետության 2026 թվականի պետական բյուջեի մասին» Հայաստանի Հանրապետության օրենքում փոփոխություն, Հայաստանի Հանրապետության կառավարության 2025  թվականի դեկտեմբերի 25-ի N 1910-ն որոշման մեջ  փոփոխություններ և լրացումներ կատարելու և Հայաստանի Հանրապետության տարածքային կառավարման և ենթակառուցվածքների նախարարությանը գումար հատկացնելու մասին» Հայաստանի Հանրապետության կառավարության որոշման նախագծի ընդունումը պայմանավորված է Հայաստանի Հանրապետության կառավարության 2025 թվականի սեպտեմբերի 11-ի թիվ 1308-Ն որոշմամբ հավանության արժանացված ծառայությունների մատուցման պետական գնման թիվ «COP 17-ԾՁԲ-26/01» պայմանագրի (այսուհետ՝ Պայմանագիր) 4․10-րդ կետի պահանջը ապահովելու անհրաժեշտությամբ:
Միաժամանակ անհրաժեշտություն է առաջացել 1079 «Պետական գույքի կառավարում» ծրագրի 11003 «Պետական գույքի հաշվառման, գույքագրման, գնահատման, անշարժ գույքի պահառության, սպասարկման աշխատանքների և աճուրդների իրականացման ծառայություններ» միջոցառման 4217 «Արտագերատեսչական ծախսեր» տնտեսագիտական դասակարգման հոդվածով հատկացված գումարը՝ 225 900 000 ՀՀ դրամը ուղղելու 4637 «Ընթացիկ դրամաշնորհներ պետական և համայնքների ոչ առևտրային կազմակերպություններին»  տնտեսագիտական դասակարգման հոդվածին։ 

2. Ներկա վիճակը և առկա խնդիրները
2025 թվականի նոյեմբերի 28-ի թիվ 1-01/61 գրությամբ (կցվում է) «Մերիդիան հոլդինգ» ՓԲԸ-ն (այսուհետ՝ Ընկերություն) դիմել է Պետական գույքի կառավարման կոմիտե (այսուհետ՝ Կոմիտե) Պայմանագրի 4․10-րդ կետի պարտավորության կատարումը ապահովելու նպատակով։ 
Կոմիտեն 2025 թվականի դեկտեմբերի 4-ի թիվ ԱԴ//41643-2025 գրությամբ (կցվում է) դիմել է Հայաստանի Հանրապետության շրջակա միջավայրի նախարարությանը և Ընկերությանը՝ խնդրելով հայտնել դիրքորոշում Պայմանագրով նախատեսված երաշխիքի փոխհատուցման ժամկետների վերաբերյալ։ 
Ինչին ի պատասխան 2025 թվականի դեկտեմբերի 11-ի թիվ 2/06․2․4/13791 գրությամբ (կցվում է) Հայաստանի Հանրապետության շրջակա միջավայրի նախարարությանը առաջարկել է հարցը համաձայնեցնել Հայաստանի Հանրապետության ֆինանսների նախարարության հետ, իսկ Ընկերությունը 2026 թվականի հունվարի 15-ի թիվ 1-01/03 գրությամբ (կցվում է) տրամադրել է երաշխիքի փոխհատուցման ժամանակացույցը։ 
Կոմիտեն 2025 թվականի դեկտեմբերի 16-ի թիվ ԴԽ//43428-2025 գրությամբ (կցվում է) դիմել է Հայաստանի Հանրապետության ֆինանսների նախարարություն՝ դիրքորոշում ստանալու նպատակով, որին 2026 թվականի հունվարի 8-ի թիվ 01/9/29928-2025 գրությամբ (կցվում է) հայտնել է, որ  երաշխիքի սպասարկման վճարի փոխհատուցման հաճախականությունը վերաբերվում է պայմանագրի կառավարմանը, որը գնումների մասին օրենսդրության համաձայն վերապահված է պատվիրատուին։ 
2026 թվականի հունվարի 22-ի թիվ 1/13/10/419-2026 գրությամբ (կցվում է) Կոմիտեն դիմել է «Կոնվերս բանկ» ՓԲԸ-ին՝ խնդրելով տրամադրել տեղեկատվություն երաշխիքի սպասարկման վճարի ամբողջական գումարի (25.09.2025թ-27.01.2027թ.), ինչպես նաև մինչ օրս վճարված երաշխիքի սպասարկման գումարի չափի վերաբերյալ։
«Կոնվերս բանկ» ՓԲԸ-ն 2026 թվականի հունվարի 26-ի թիվ 4-100 գրությամբ (կցվում է) տրամադրել է երաշխիքի սպասարկման վճարի մարման ժամանակացույցը, և հայտնել է, որ վճարման ընդհանուր գումարը կազմում է 156 567 000 ՀՀ դրամ։ 
Վերոնշյալ միջոցառումը բարձր մակարդակով ապահովելու նպատակով անհրաժեշտ է Հայաստանի Հանրապետության կառավարության պահուստային ֆոնդից 156 567 000 ՀՀ դրամի ֆինանսավորում։
 Միաժամանակ հայտնում ենք, որ Հայաստանի Հանրապետության կառավարության 2025  թվականի դեկտեմբերի 25-ի N 1910-Ն որոշման 4 և 5.7 հավելվածներում տեղի է ունեցել տեխնիկական վրիպակ՝ Կառավարական 2 և 3 շենքերի պահնորդական ծառայություններն ապահովելու նպատակով «Գույքի գնահատման և աճուրդի կենտրոն» ՊՈԱԿ-ին հատկացված 225 900 000 ՀՀ դրամ գումարը սխալմամբ արտացոլվել է 4217 «Արտագերատեսչական ծախսեր» տնտեսագիտական դասակարգման հոդվածում՝ 4637 «Ընթացիկ դրամաշնորհներ պետական և համայնքների ոչ առևտրային կազմակերպություններին»  տնտեսագիտական դասակարգման հոդվածի փոխարեն։ 


3. Առկա խնդիրների առաջարկվող լուծումները

[bookmark: _GoBack]Առաջարկում ենք խնդրի կարգավորման նպատակով 2026 թվականի պետական բյուջեում կատարել փոփոխություն և երաշխիքի սպասարկման փոխհատուցման համար ենթակա գումարը 1079 «Պետական գույքի կառավարում» ծրագրի 11019 «COP 17 համաժողովի կազմակերպման ծառայություններ» միջոցառմանը հատկացնել 1139 «ՀՀ կառավարության պահուստային ֆոնդ» ծրագրի 11001 «ՀՀ կառավարության պահուստային ֆոնդ» միջոցառման գումարներից։
Հայաստանի Հանրապետության կառավարության 2025  թվականի դեկտեմբերի 25-ի N 1910-Ն որոշմամբ տեղի ունեցած վրիպակը ուղղելու նպատակով Նախագծով առաջարկվում է կատարել համապատասխան փոփոխություններ N 2 և 3 հավելվածներով։ 

4. Նախագծի մշակման գործընթացում ներգրավված
ինստիտուտները և անձինք

«Հայաստանի Հանրապետության 2026 թվականի պետական բյուջեի մասին» Հայաստանի Հանրապետության օրենքում փոփոխություն, Հայաստանի Հանրապետության կառավարության 2025  թվականի դեկտեմբերի 25-ի N 1910-ն որոշման մեջ  փոփոխություններ և լրացումներ կատարելու և Հայաստանի Հանրապետության տարածքային կառավարման և ենթակառուցվածքների նախարարությանը գումար հատկացնելու մասին» Հայաստանի Հանրապետության կառավարության որոշման նախագիծը մշակվել է ՀՀ ՏԿԵՆ պետական գույքի կառավարման կոմիտեի կողմից։

5.  Ակնկալվող արդյունքը
Նախագծի ընդունման պարագայում Հայաստանի Հանրապետության կառավարությունը կապահովվի COP 17 համաժողովի միջոցառումների պատշաճ կազմակերպումը և իրականացումը:

6. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին

«Հայաստանի Հանրապետության 2026 թվականի պետական բյուջեի մասին» Հայաստանի Հանրապետության օրենքում փոփոխություն, Հայաստանի Հանրապետության կառավարության 2025  թվականի դեկտեմբերի 25-ի N 1910-ն որոշման մեջ  փոփոխություններ և լրացումներ կատարելու և Հայաստանի Հանրապետության տարածքային կառավարման և ենթակառուցվածքների նախարարությանը գումար հատկացնելու մասին» Հայաստանի Հանրապետության կառավարության որոշման նախագծի ընդունմամբ ՀՀ պետական բյուջեի ծախսերը չեն ավելանում:

7. Կապը ռազմավարական փաստաթղթերի հետ Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
ՀՀ կառավարության 2021 թվականի օգոստոսի 18-ի թիվ 1363-Ա որոշմամբ հավանություն է տրվել Հայաստանի Հանրապետության կառավարության հնգամյա ծրագրին։ Ծրագրի  4.10 կետով հաստատվել է «Շրջակա միջավայրի պահպանություն» բաժինը, որով, ի թիվս այլոց, սահմանվել են շրջակա միջավայրի կառավարման ոլորտում գործող միջազգային կառույցների հետ շարունակական համագործակցության, նոր նախաձեռնություններին մասնակցության նպատակով շրջակա միջավայրի կառավարման առաջնահերթ ուղությունները։
Սույն նախագծի ընդունումը բխում է ՀՀ կառավարության 2021-2026թթ. ծրագրի պահանջներից։
  
